Шолғыншы эпидемиологиялық қадағалау
       Шолғыншы эпидемиологиялық қадағалау (бұдан әрі – ШЭҚ) — бұл эпидемиологиялық жағдайдағы өзгерістерді ерте анықтау мақсатында арнайы таңдалған халық топтары немесе белгілі бір медициналық ұйымдар («дозорлық нүктелер») арасында инфекциялық аурулардың таралуын тұрақты бақылау жүйесі.
       ШЭҚ-тың негізгі мақсаты:
инфекцияның таралу үрдістерін уақтылы анықтау; 
қауіп факторларын бағалау; 
эпидемияның дамуын болжау; 
профилактикалық және эпидемияға қарсы шараларды қабылдау. 
       ШЭҚ-тың негізгі қағидаттары
бақылау барлық жерде емес, арнайы таңдалған «дозорлық» мекемелерде жүргізіледі; 
жағдайлардың стандартты анықтамалары қолданылады; 
мәліметтер тұрақты және жүйелі түрде жиналады; 
жағдайлардың бір бөлігі зертханалық жолмен расталады; 
нәтижелер динамикада талданады. 
АИТВ кезіндегі ШЭҚ
АИТВ бойынша дозорлық қадағалау негізгі осал топтар арасында жүргізіледі:
-ИЕТ (инъекциялық есірткі тұтынатын адамдар); 
-ЕЖЕ (ерлермен жыныстық қатынасқа түсетін ерлер); 
-секс-қызметкерлер(СҚ); 

       АИТВ-инфекциясына эпидемиологиялық қадағалау — бұл АИТВ-инфекциясының таралуы туралы эпидемиологиялық ақпаратты жинау, талдау және тарату жүйесі болып табылады. Ол профилактикалық бағдарламаларды жоспарлау, жүзеге асыру және мониторинг жүргізу үшін қажет.
АИТВ-инфекциясы эпидемиясы негізінен негізгі осал топтар арасында шоғырланған жағдайда, эпидемиологиялық қадағалаудың ең тиімді құралы — дозорлық эпидемиологиялық қадағалау болып табылады. Ол қауіпті мінез-құлықты, сондай-ақ АИТВ, ВГС және мерезге антиденелердің таралуын дозорлық топ өкілдерінің әлеуметтік-демографиялық және мінез-құлық ерекшеліктеріне байланысты зерттеуге мүмкіндік береді.
         ШЭҚ-тың мақсаты — дозорлық топтардағы мінез-құлық модельдерінің мониторингімен қатар, АИТВ-инфекциясының таралу динамикасы мен факторларын зерттеуге бағытталған ақпаратты жүйелі және тұрақты түрде жинау.
          ШЭҚ халықтың жұқтыру қаупі жоғары топтарында жүргізіледі. Бұл топтар дозорлық топтар деп аталады және олардың өкілдері арасында серологиялық, мінез-құлық көрсеткіштерін, сондай-ақ АИТВ-инфекциясының таралу қаупін арттыратын факторларды бір мезетте анықтап, бағалауға мүмкіндік береді.
          Маңғыстау облысында ШЭҚ әрбір дозорлық топта 2 жылда 1 рет өткізіледі:
тақ жылдары — ЕЖЕ және секс-қызметкерлер арасында; жұп жылдары — ИЕТ арасында. 

